
Facal bho tn Chamus. 
"Moch's mi 'g eiridh 'maduinn ch&tein, 
\3 druichd aiv feur nan 16intean; 
Bu shunndach dibhinn cait gach creutair, 
'Tigh'n le gleus, a' m fr6gaibh, 
Gu blatha na greine ' V aghor eiridh, 
Suas air sgelth nam mor-bheann; 
'S e teachd o 'n chuan gu dreachor, buaghach, 
Rioghail, uasal, 6r-bhuidh." 

Thainig an Samhradh. Is ioma h-
aon aig am beil toileachadh ris. Tha 
eadhon na h-e6in bheaga fhein a dean-
amh gairdeachais agus a toirt ciuil 
duinn le mor-sholas. Tha 'sneachda 
air falbh gu buileach mar am faodadh 
beagan a bhi ga fhalach fhein ann an 
corra ait' air feadh nan coillticheain. 
Tha na raointean, a chaidh fhagail 
lom, glas le reodhadh nam miosan a 
dh' fhail )h, a' tarruinn orra trusgan 
uain' an t-samhraidh; agus tha gach 
creutair beag is mor, sean is 6g, a' cur 
dreach a gheamhraidh agus aogasg an 
fhuachd air chul. Tha'n crodh's na 
caoirich a nise 'fas car slaodach air 
tilleadh a dh' ionnsaidh nan saibhlean; 
agus tha 'n tuathanach c6ir aig obair 
onaraich, chliutich fhein, a treabhadh 
an achaidh agus a' cur an t-sil. 

Theann an deigh mhor amach bho 'n 
chladach mu mheadhon April, agus 
<*ed tha i am fradharc, cha do chuir i 
mor dhragh oirnn o 'n uair ain. 
Chaidh beagan sgadain a' ghlacaidh 
cho trath ris an 2i la de dh' April, 
agus chaidh iasgach grinn a dheanamh 
latha no dha eile bhuaithe sin. Tha 
'n trosg a nise air tighinn; agus ma 
bhios an t-side fabharrach, cha n-eil 
toagamh nach toir iasgairean tapaidh 
roinn as. 

Tha dail aig na marsantan ris na 
saghaichean agus ris a' bhata-toite a 
h-uile latha. Bithidh surd mor aig na 
daoine riutha-san a h-uile toiseach 
samhraidh, do bhrigh nach eil an t-each 
iarruinn a tighinn a tuath cho fada so 
fhathasd. 

MAISEAG. 

Am Maigh 6mh la, 1894. 
>•»>•. 

Lei<msidhMinard's biniment Deideadh. 

Mathaip-Coile Pheadair. 

Bha duin' ann roimhe so a chaidh 
aon samhradh air chuairt dh'a na 
Staitean, a dh' fhaicinn na bha ri 
fhaicinn 'sa chluinntinn na bha ri 
chluinntinn anns an duthaich sin. 
Tachair dha bhi aon Di-D6mhnaich 
ann am baile mor araidh nach leig 
sinn a leas ainmeachadh. Bha anns 
a' bhaile air a' cheart latha sin, sear-
monaiche araidh a bha cosnadh deagh 
ainm dh'a fhein agus a tarruinn moran 
sluaigh 'ga eisdeachd. Chuir an t-
6ganach air am bheil sinn a bruidhinn 
roimhe gu'n rachadh e 'ga eisdeachd 
air an latha so, oir bha e ri searmon-
achadh ann an te dh' eaglaisean a 
bhaile aig deich uairean 'sa mhaduinn. 
Rinn e sin agus chual e oraid bhriagha 
air â liubhairt o na briathran, "Bha 
mathair-ceile Pheadair na laidhe's i 
tinn le fiabhras." Chord na chual' e 
ris cho math's gu'n do chuir e roimhe 
dhol a dh'-eisdeachd an duine cheudna 
a dh' eaglais a bha 'n cearn eile dhen 
bhaile, 's far an robh e gu bhi aig tri 
uairean feasgar. 'Nuair a ranaig e, de 
b' iongataiche leis na fear na easaige 
thoiseachadh air labhairt a ris mu 
thinneas mathair-ceile Pheadair; agus 
chual e 'n searmon ceudna, facal air an 
fhacal mar a chual' e 'sa mhaduinn e. 
Cha robh e cha fior thoilichte leis air 
an turus so, ach cho-dhuin e gu'n rach­
adh e 'ga eisdeachd aig seachd uairean 
ann an eaglais eile 'san robh e gu bhi, 
an d6chas gu'n deanadh e searmon o 
cheann-teagaisg eile. Ach cha d'rinn; 
ghabh e mathair-ceile Pheadair mar 
bhonn labhairt a rithist, agus mu'n do 
sguir e bha Domhnull gu math searbh 
dheth. An ath latha, bha Domhnull 
air bat-aiseig a dol o 'n bhaile sin gu 
baile beag a bha air taobh eile a 
bhaigh, agus co chunnaic e air b5rd 
ach an searmonaiche. "Ar Bha iad 'nan 
suidhe dhith dha cheile, ach cha robh 
comhradh sam bith eatorra; cha robh 
eolas ac'. air a cheile. Ach beagan 
an deigh do'n bhata gluasad air falbh 

o'n laimhrig, th6isich cluig a' bhaile air 
bualadh. Air do'n t-searmonaiche 
shaoilsinn gu robh duin' urramach 
eigin marbh, 'nuairV bha na cluig uile 
a bualadh, thionndaidh e ri D6mhnull 
agus dh'fhe6raich e co bha air caoch­
ladh? Fhreagair Domhnull e, "Gu 
dearbh, cha'n eil mi cinnteach co, ach 
'si mo dheagh bharail gur h-i mathair-
ceile Pheadair. Bha i tinn le fiabhrus, 
agus bha fior choltas a bhais oirre 
feasgar an raoir!" 

COMUNN NAN SGOILTEAN GAILIG.— 
Bha'n comunn feumail so air a chur 
air chois air tus anns a bhliadhna 1811, 
agus shaothraich e riamh uaithe sin 
air son math na Gaidhealtachd le bhi 
cur air chois sgoiltean Gailig anns am 
faigheadh an 6igridh foghlum nan 
cainnt mhathrail. Tha'n comunn a 
nis an deigh sgaoileadh, 's cha'n ann 
idir a chionn nach deachaidh aca-san 
a bha nam buill dheth, air an obair a 
chuir iad rompa a dheanamh, ach a 
chionn gu bheil an obair air a crioch-
nachadh. Tha Ghailig a nis air a 
teagasg anns na sgoiltean cumanta, 
agus mar sin cha'n eil feum air a chom­
unn so na's fhaide. 

> ^ » ... 

Cha d' rinn Gladstone ach aon 6raid 
o'n leig e uaithe riaghladh Bhreatuinn, 
agus rinn e i sin ann an Lunnuinn air 
an t-seachdain s'a chaidh. Thug gach 
neach a bha's an eisdeachd fa-near gu 
robh e air fas anabarrach sean na 
choltas o'n dh' fhag e 'pharlamaid. 
Shaoileadh iad gu robh e aireamh 
bhliadhnaichean na bu shine. , Tha e 
coltach gu robh 'n obair chruaidh ris 
an robh e air a chleachdadh, an aite 
bhi 'ga lagachadh, 'ga neartachadh, 
agus 'nuair a sguir e dh' obair gu bheil 
e dol air ais. 'S minic a thachair 
e do dhuine a bha re a bheatha a 
saoithreachadh gu cruaidh, nuair a leig 
e dheth a bhi 'g obair, gu'n do sheachd 
e as an uine ghoirid, agus tha h-uile 
duil aig moran gur ann mar sin a dh' 
eireas do Ghlastone. 

Cisteachan, Muileidean, Cuipeachan, 
agus Carbadan Cloinne air ur thighinn 
gu F. Falconer agus a Mhac. A bhuth 
Acuinn Each a's fhearr air an eilean. 

T U R U S D H O M H UILL B H A I N DO >N 
EXHABITION. 

FACAL AIR AN FHACAL MAR A DH' AITH­

RIS B DHOMHSA E AN LATHA 
7THAINIG E DHACHAIDH. 

C S j ^ H I R mo chridh, teann a nall, 
nlÊ  aous suidh ri ni' thaobh air a' 

IJpf/J chnoc o'n a tha'm feasgar cho 
briagha's cho blath, agus innsidh mi 
dhuitj naigh°achd nach cuala tu fhein, 
no duine a thainig air do dhaoine a 
elthid. 

Mar a tha fhios agad fhein, tha 
Seumas mo mhac 'n ghille-buthadh 
ann an Glasachu o chionn choig 
bliadhna; agus cha 'n ann a chionn 
srur e mo mhacsa e, ach is ainneamh 
gille og a tha cho glic's cho deanadach 
ris. Bha duil againn ris dhachaidh 
am bliadhna mar a b'abhaist; ach 
chur e fios dhachaidh nach tigeadh e 
idir o 'n a bha toil aige na h-iogh-
naidhean mora a bh' anns an Exhabi-
tion fhaicinn. Anns an litir thuirt e 
mar so:—"Feumaidh sibhse, athair, 
tighinn a dh' fhaicinn na h-Exabition 
uair-eiginn mu 'n duinear i; agvs ma 
bhios mo mhathair chomas tighinn air 
an astar cha bhi mi toilichte mur tig i 
maille ribh. Cuiridh mi fhin airgiod 
ugaibh a phaigheas am faradh air bhur 
son 'nar dithis, agus a cheannaicheas 
aon deisealachd a bhios a dhith oirbh. 
Agus ma 's math leibh aodach ur 
fhaotainn gheibh sibh e an uair a thig 
sibh. Tha fhios agam gu'n dean an t-
aodach a th' agaibh a' chuis gus an 
ruig sibh mi fhin. Feumaidh an dara 
h-aon dhibh tighinn, mur urrainn sibh 
tighinn le cheile; oir tha toil agam gu 
faic sibh na h-ioghnaidhean mora a th' 
againn anns a' bhaile so am bliadhna. 
Cha robh a leithid riamh roimhe ann, 
agus tha mi creidsinn nach bi a leithid 
ann ri V latha-ne." 

An uair a leugh mi 'n litir do 'n 
mhnaoi thuirt i—"Faodaidh tusa 
dhol do Ghlaschu ma thogras tu. Is 
mise" an te nach bac thu; ach cha'n 
fhag mise an larach so ri m' bheo. 
Foghnaidh leamsa na chi mi' dh' iogh-
naidhean ann am baile Steornobhaigh, 
an corr uair a theid mi ann aig am 
nan orduighean. Gu cinnteach ceart 
tha ioghnaidhean r i 'm faicinn ann an 
coimeas ri mar a bha'm baile an uair 
a bha mise 'nam ehaileig." 

"Ma ta Mhairi," arsa mise, "cha 'n 
e sin a's fhearr dhuit ach a bhith 
deanamh deiseil air son an turuis; oir 
tha fhios is cinnt agamsa gu'm bi 

Seumas anabarrach toilichte mi fhin's 
tu fhein fhaicinn ann an Glasachu. 
Tha fhios aige gur fheairrde sinn le 
cheile sgriob a thoirt do 'n bhaile 
mhor. Mar a thuirt e fhein an uiridh 
an uair a bha e aig an taigh, tha sinn 
mar gu'm biomaid fo bheul cleibh anns 
a chuil iomallaich so de 'n Ghaidheal­
tachd. Falbhadh no na falbhadh tusa, 
falbhaidh mise, air neo's e nach Li mi 
air chomas an taigh fhagail." 

"Ach," arsa Mairi rium fhin, "nach 
math a tha fios agad nach urrainn 
duinn an taigh fhagail le cheile1? Feu­
maidh mise ma dh' fhalbhas tusa an 
aire a thoirt air an da mhart's air a' 
bheagan barra th' againn. Agus rud 
eile dheth, ma dh' fhalbhas mise comh-
ladh riut theid mathas an da mhairt a 
dholaidh, agus cha bhi 5m no caise 
againn anns a' gheamhradh. Is olc a 
thig thu fhein as aonais spiolag de 'n 
im's de 'n chaise leis a' chupall ti." 

Cha dubhairt mi ?n corr rithe. Dh' 
aidich mi ann am inntinn gur ann 
aice fhein a bha 'chomhairle a b'fhearr. 
Nis, cha }n ann a chionn gur i mo 
bheansa i, ach bha i riamh turail, 
toinnisgeil. Is iomadh latha 'bha 
feum agam gu'm b' aithne dhi rud a 
dheanamh, agus rud a riaghladh. Tha 
sinn le cheile cho doigheil ri dithis a 
th' anns an duthaich. Da uair 's a' 
bhliadhna tha cnapach math bocsa 
'tighinn dhachaidh o Sheumas loma 
lan de na rudan a shaoileas e a tha 
feumail dhuinn. Tha eorna, is coirce, 
's buntata 'fas dhuinn fhin. Mar is 
trice theid mi fhin moch no anamoch 
a mach air cul a' chleite leis a' gheol-
aidh, agus gheibh mi na dh' fhodhnas 
a dh' iasg. Taing do Dhia, cha 'n 'eil 
els sam bith oirnn eadar da cheann na 
bliadhna. 

Chaidh mi thar mo sgeoil a charaid. 
Rinn mi deas gu falbh aig an am a 
dh' iarr Seumas orm. Ach feuch 
sibhse nach e sheall roimhe. Bha 
fhios aige gu robh Ban-righ Bhreatuinn 
gu tighinn a dh'fhaicinn na h-Exhabi-
tion, agus bha fhios aige mar an ceudna 
gu robh meas m6r agam fhin riamh 
air a' Bhan-righ. Chuir e 'n dara fios 
ugam ag radh mi bhith cinnteach gu'm 
bithinn anu an Glasachu an latha 
bhiodh a' Bhan-righ ann a chum gu 
faicinn aon sealladh dhi. 

Air feasgar Diluain dh'fhag mi 'n 
taigh air dhoigh 's gu'm bithinn ann 
an Steornabhagh ann an am. An 
uair a rainig mi'm baile bha Bata na 

Smuide aig an laimhrig, agus ghrad 
chaidh mi air bord. Bha mi sgi th gn 
leor an deigh na coiseachd, oir bha 
togail do laimhe anns a' mhaiieid a bh' 
agam an crochadh air a' bhata ghlas 
air mo ghualainn. Mar a bha 'm 
fortan an dan dhomh ghrad chaidh 
sios fo rhum, agus thug am fleasgach 
speisealta, og, a thachair rium ann an 
seomar nan daoine uaisle, a' mhaiieid 
as mo laimh, agus chuir e ann an aite 
tearuinte i. An sin thuirt e rinni 
gu'm b'fhearr dhomh a dhol a laidhe. 
Chuir e fhein leaba bheag air doigh 
dhomh, agus chaidil -mi cho trom ris a* 
chloich gus an robh e naoi uairean's 
a' mhaduinn. An uair a dh' eirich 
mi bha 'm biadh air a'bhord, ach ma 
bha b' e sin am biadh a bh' air a 
dheasachadh, 's air a chur an ordugh 
gu snasail. Ghabh mi fhin na thainig 
rium dheth. Cha 'n ann a chionn mi 
fhin 'ga radh, ach cha bu gheocaire 
riamh mi. Ach gu cinnteach ceart 
bha da no trt de gheocairean 
air bord an latha ud. Shaoileadh tu 
direach gu'n itheadh iad na bha de 
bhiadh air bord a' bhata leis a' choltas 
a bh' orra an uair a shuidh iad aig a' 
bhord. Chuir iad a leithid a dh' iogh-
nadh orm 's nach b'urrainn domh mo 
shuil a thogail dhiubh ach corr uair. 
Cha chluinneadh tu ach, "Stiubhart," 
thall, agus, "Stiubhart," a bhos aig na 
nr. Bha mi toilichte nach bu Ghaidh-
eil iad. 

Bha sinn greis ann an t-Srtom mu 
'n d' thainig an t-each-iarruinn. 
Thachair duine coir rium a mhuinntir 
Inbhirnis a bh' air a thurus dhach­
aidh as an Eilein Sgiathanach, agus 
thug sinn greis air comhradh ann an 
cainnt mhilis, bhlasda, nam beann. 
An uair a chualas sitrich an eich-iarr-
uinn, thug a h-uile neach lamh air 
faighinn deas. Thoisich iad ri ruith a 
null's a nall feuch c'aite am faigheadh 
iad cuil anns an suidheadh iad. Thuirt 
mo charaid a Inbhirnis riumsa nach 
ruiginn a leas cabhag sam bith a bhith 
orm, agus gu faighinn aite maille ris 
fhein. Coma co dhiu, mu dheireadh 
thall fhuaradh aghaidh an eieh-iarr-
uinn a chur * ri Inbhirnis. Agus gu 
cinnteach ceart, cha b' e sin am fur­
asda. Dheanadh e de phuthaill's de 
shianaill rud a bheireadh air d' fhalt 
eiridh o d' cheann. Falbhaidh e 'n 
coinneamh a chuil a cheart cho 
luath 's a dh' fhalbhas e 'n 
coinneamh 'aghaidh. Dh' olc no dh' 

eiginn gu'n d'fhuair iad chaidh aca 
mu dheireadh air toirt air stad anns a' 
cheart bhad anns an robh toil aca, 
agus ann an da mhionaid cheangail iad 
cho math ri fichead carbad ris an ear­
ball aige. An uair a fhuair e cead 
falbh rinn e sitir 's e 'n duil nach 
robh aige ach a chasan a thoirt as mar 
gu'm biodh fiadh. Ach a bhalaich ort, 
\s gann a bheireadh e noideadh a ionad 
na'm bonn. Thuirt mi fhin ri m' 
charaid gu robh eagal orm gu'n do 
cheangail iad tuilleadh 's a' choir ris 
an earball aige. Stad thusa ort tiot-
adh beag agus chi thu gu falbh e cho 
aigeannach ri searrach. Mar a thubh­
airt b' fhior. Ann an coig mionaid­
ean bha e cho luath 's gu robh 'n 
cridhe air chrith agam a h-uile tiotadh 
gu rachadh e 'n coinneamh a chinn le 
creig. 

Bha duil agam gu faighinn uine ann 
an Inbhirnis gu dhol a dh' amharc air 
caraid dhomh a tha fuireach anns a' 
bhaile; ach bha 'm baile cho trang an 
latha ud le daoine a bha dol do Ghlas­
chu mar a bha mi fhin. Mur b' e 
cuideachadh mo charaid bha mi air ni' 
fhagail an oidhche ud ann an Inbhir­
nis. Fhuair an duine coir dhomh cuil 
bheag anns an do shuidh mi. Bha 
mi anabarrach toilichte gu robh mi 
ann an cuideachd dhaoine air an robh 
coltas a' mhodha, agus no h-uaisle. 
Gu cinnteach dhearbh iad gu robh iad 
mar sin mu 'n d' rainig iad Glasachu. 

Eadar a h-uile rud a bha mi 'faicinn 
's a' cluinntinn bha m' inntinn air a 
togail air a leithid a dhoigh's nach 
robh guth air acras. Ach mu dheir­
eadh thall bhuail e mi gu laidir. Bha 
fhios agam gu'n do chuir a' bhean 
biadh anns a' mhaiieid airson an turuis; 
ach bha gne de naire orm teannadh ri 
itheadh bidh a ri fianuis na bha 's an 
t-seomar maille rium. Mar gu'm 
buaileadh tu do dha bhois ri cheile, 

thoisich iad thall 's a' bhos ri lamh a 
thoirt air na maileidean a bh'aca, agus 
ri gabhail an dinneireach. Thog so 
mo chridhe, agus gu bhith anns an 
fhasan, ma b' fhior, thug mi lamh air 
mo mhaiieid fhein. Cha robh duine's 
an t-seoinar bu choltaiche ri bhith 'na 
dhuine uasal na mise, fhad's a dhcan-
adh deagh aodach, agus deagh mhaii­
eid a' chuis. Comhladh ris gach rud 
eile, chuir Seumas ugam niaileid ris an 
canar anns a' Bheurla, Gladalone bag. 
A bhalaich ort, nam faiceadh tu mi a' 
toirt lamh air, 's 'ga fhosgladh shaoil­
eadh tu gur e fear baile a bh' annam. 

An uair a dh' f hosgail mi 'mhaiieid bha 
ann an sin, air a phasgadh suas gu 
grinn, glan, ann am paipeir, aran, is 
im, is caise, agus placaid loma-lan de 
'n stuth laidir. Ann am inntinn 
thuirt mi fhin—Mo luaidh ort fhein a 
Mhairi: bu tu fhein com na h-uaisle 
riamh. Is mi dh' fhaodadh a radh 
gur mi fhuair an deagh bhean an latha 
fhuair mi thu. Bha fear roimhe ann 
a thuirt, "Is math an cocaire an t-
acras; 's mairg a ni tailceis air biadh; 
Fuarag eorn' an sail mo bhroige, biadh 
a b'fhearr a fhuair mi riamh." Tha 
so gle mhath; ach cha'n 'eil teagamh 
nach cuir deagh bhiadh saod agus 
sunnd air iomadh neach. 

Fada no goirid gu 'n d' thug sinn 
air an rathad rainig sinn Glasachu mu 
dheireadh. Thug mi 'n aire gu robh 
carbad is carbad 'g an ceangal ri ear-
bull an eich-iarruinn anns a' h-uile 
aite an robh e stad air an rathad. 
An uair a rainig sinn Glasachu bha 
deich thar fhichead de charbaid, air a' 
chuid bu lugha an ceangal ris an ear­
ball aige. A mhic chridhe, an uair a 
stad e 's a thoisich na daoine ri bruch-
dadh a mach as na carbaid, shaoil­
eadh tu gu robh a h-uile duine a bha 
'n Alba cruinn, cothrom comhladh, air 
a' bhad. Bha 'n aon chabhag air a h-
uile duine riamh. Ged a bhiodh toil 
agam seasamh far an robh mi cha b' 
urrainn domh. Dh' fhalbh mi an 
rathad a bha cach a' falbh. An uair 
a rainig mi 'n t-sraid sheas mi, oir cha 
robh fhios agam gu robh Sheumas 'g 
am fheitheamh; ach bha 'n t-aite cho 
dumhail le sluagh's nach fhaiceadh e 
mi ged a bhiodh suilean air a h-uile 
taobh de 'cheann. 

x Cha robh mi fada 'na ni' sheasamh 
aig oisinn na sraide an uair a thainig 
Seumas air mo chulaobh, 's a thuirt e 
—"Bhur beatha do Ghlasachu, 'athair. 
Tha mi ro thoilichte bhur faicinn; ach 
c'arson nach d' thainig mo mhathair 
eomhladh ruibh1?" 

"Ma ta, laodhain," arsa mise, 's mi 
breith gu teann air laimh air; "ma tha 
thusa toilichte mise fhaicinn, tha mise 
pailt cho toilichte thusa fhaicinn. 
Cha b' urrainn do mhathair an taigh 
fhagail, agus ged a b' urrainn, cha'n 
'eil toil sam bith aice tighinn do 'n 
bhaile so. 
a thainig na bheil an so de shluagh? 
Cha chreid mi fhin nach 'eil a h-uile 
duine ann an Alba anns a' bhaile so a 
nochd." "Is fhurasda aithneachadh, 
athair," arsa Seumas, "gur ann air ur 

A L C I I air an t-saoghal co as 

thighinn do ' n bhaile mhor a tha 
sibhse. Cha 'n 'eil sinne ach a' cur 
umhail gu bheil am baile ni 's trainge 
na b'abhaist dha bhith." 

Thug e mhaiieid as mo laimh, agus 
chuir e staigh f an carbad eireachdail 
's a dh' fhoghnadh do Shir Seumas 
coir nach maireann, an latha b'fhearr 
a bha e riamh. Chuir e mi fhin a 
staigh roimhe, agus an uair a thuirt 
e facal no dha ris an oganach speisealta 
a bha na shuidhe air toiseach a' char­
baid, chaidh e steach comhladh rium, 
agus dhruid e'n doras na dheigh. 

IAIN. 

(Ri leantainn.) 

C. B. TRAVIS, 
SIDNI, 0. B. 

Pianos, Orgain, agus Innealan* 
fuaighil dhe na seorsachan a's fearr. 

Stoc math de dh' accordeons, Hars 
monicas, teudan^fidhle, 's de leabh* 
richean ciuil. 

Snathadan, Olla, agus gach ni air an 
cuir Innealan fhuaighil feum, air 
laimh daonnan. 

a ruigeas tu stor 

D. i . DOMHNULLACH, 
Air Btraid Wentworth, 

chi thu gu bheil gach seorsa bathair a 

th'aige cho math 'sa gheibh thu an 

stor sam bith sa bhaile, agus gu bheil 
e 'ga chreic 

GLE SHAOR. 
• . ' 4 •, - • • * 

Nuair a thig thu do'n bhaile. ' . K 

dhuit a dhol 'ga choimhead " • . r , . 

nach eil ni eigin ai<- ^ ^ ^ 
ort, agus ma tha g b < l U ^ 


